
Uttale til varsel om oppstart av planarbeid og høyring av framlegg til

planprogram - Kulturmiljøplan - Alver kommune

Vi viser til dykkar brev datert 1 1 .1 1 .2022 og uttalefrist 08.01 .2023.

Saka gjeld

8. november 2022 vedtok Utval for oppvekst, kunnskap og kultur i Alver kommune å starta

arbeidet med kulturmiljøplanen og leggja planprogrammet ut på høyring og offentleg

ettersyn (sak 065/22).

Målsetjingane med planen er:

- Auka kunnskap om og oversikt over kulturmiljø i kommunen

- Betre oversikt om samlingar i kommunen

- Identifisera og foreslå viktige kulturmiljø og kulturminne som bør få omsynssone

for kulturmiljø (H570) i kommuneplanen sin arealdel, eller sikrast gjennom

føresegnene

- Skapa større interesse for kulturminne- og kulturmiljø i kommunen

- Betre nettverk mellom aktørar som arbeider innan kulturvernfeltet i Alver

kommune

- Finna gode strategiar og prioritera av tiltak innan kulturmiljøfeltet

Statens vegvesen sitt ansvar i planarbeidet er først og fremst knytt til arealbruken langs

riksveg. Vi har også ansvar for at føringar i Nasjonal transportplan (NTP), statlege

planretningsliner for samordna bustad-, areal- og transportplanlegging, vegnormalane og

andre nasjonale og regionale arealpolitiske føringar vert ivaretekne i planlegginga. Til denne

planen uttalar vi oss som forvaltar av riksveg og som statleg fagstyresmakt med

sektoransvar innanfor vegtransport og innanfor historiske veger og vegmiljø. Statens

vegvesen er i tillegg grunneigar av postvegen i Alver.

Konkrete innspel til dette planarbeidet

Den Trondhjemske postveg vart etablert som første hovudveg på Vestlandet i 1 790 årene.

Postvegen går gjennom Alver kommune frå Isdalstø i sør til Fonnebust i nordaust. Postvegen

er eit nasjonalt kulturminne som har stått sentralt i postgangen mellom Bergen og

Trondheim. Postvegen viser korleis ein bygde veg på denne tida og korleis han ble lagt i

terrenget. Postvegen inngår i Statens vegvesen sin Nasjonal verneplan for vegar og

vegrelaterte kulturminne. Gjennom Alver kommune er det i dag igjen mange flotte

strekningar etter denne hovudvegen, med vegelement som bruer og klopper. Statens

vegvesen som grunneigar ønskjer å ta vare på denne hovudvegen for komande generasjonar.

Vi ber difor om at det i arealdelen til kommuneplanen blir lagt inn ei omsynssone langs

vegen på 1 0 meter på båe sider av han.

Føresegner :

Den Trondhjemske postveg er eit kulturminne av nasjonal verdi. Det er difor lagt ei

omsynssone i plankartet langs postvegen, med ei utstrekning på 1 0 meter frå kant av vegen

på båe sider. Det skal ikkje finne stad fysiske tiltak innanfor denne omsynssona. Dersom

det likevel skulle vere tiltak ein ønskjer å realisere innanfor dette arealet, eller tiltak i

nærleiken av postvegen som kan få innverknad på han, så skal saka sendast over til Statens

vegvesen og Vestland fylkeskommune for vurdering. Dette tilhøvet må sikrast i føresegnene.

Statens vegvesen har utover dette ikkje vesentlege merknader til varsel om oppstart av

planarbeid og høyring av framlegg til planprogram.

Vidare planprosess/medverknad

Statens vegvesens uttale til varsel om oppstart er ikkje uttømande. Når eit planframlegg vert

lagt ut til offentleg ettersyn, vil vi kunne kome med ytterlegare innspel og merknader.

Med helsing

Transportforvaltning

Frode Moen Aarland

seksjonsleiar Ingelin Garen

senioringeniør

Dokumentet er godkjent elektronisk og har difor ingen handskrivne signaturar.


